
Яшчэ адна вяха ў развіцці  
сусветнай анамастычнай навукі  

(III Міжнародная навуковая канферэнцыя  
“Рэгіянальная анамастыка:  

праблемы і перспектывы даследавання”)
Дулава Ю.У., Мезенка Г.М.

Установа адукацыі “Віцебскі дзяржаўны ўніверсітэт імя П.М. Машэрава”, Віцебск

27–28 красавіка 2022 года на факультэце гуманітарыстыкі і моўных камунікацый ВДУ імя П.М. Машэрава прайшла  
ІІІ Міжнародная навуковая канферэнцыя “Рэгіянальная анамастыка: праблемы і перспектывы даследавання”, у якой прынялі 
ўдзел 102 навукоўцы з Беларусі, Расіі, Польшчы, Украіны і Кітая (23 дактары навук, 48 кандыдатаў навук).

Мэта артыкула – абагульніць асноўныя вынікі анамастычных даследаванняў, прадстаўленых падчас канферэнцыі.
Матэрыял і метады. Матэрыялам даследавання паслужылі вынікі навуковых пошукаў, агучаныя вучонымі на канферэн-

цыі. Былі выкарыстаны апісальны, параўнальна-супастаўляльны і аналітычны метады.
Вынікі і іх абмеркаванне. Вядучую ролю ў анамастычных даследаваннях Беларускага Паазер’я адыгрывае Віцебская на-

вуковая школа “Актуальныя праблемы анамастыкі”, заснаваная ў пачатку ХХІ ст. Развіццю навуковай школы спрыяла Між-
народная канферэнцыя “Рэгіянальная анамастыка: праблемы і перспектывы даследавання” (2016 г., 2018 г.).

Работа ІІІ Міжнароднай канферэнцыі “Рэгіянальная анамастыка: праблемы і перспектывы даследавання” была аргані-
завана па актуальных накірунках з улікам усіх сучасных тэндэнцый у гэтай галіне навукі. Былі разгледжаны пытанні тэорыі і 
метадалогіі анамастычных даследаванняў, праблемы тапанімікі, антрапанімікі, анамастычнай перыферыі, а таксама ана-
мастыка-педагагічныя праблемы ў адукацыйнай прасторы. Упершыню ў канферэнцыі прынялі ўдзел студэнты і магістран-
ты ўстаноў вышэйшай адукацыі Беларусі і Расіі.

Са зместам дакладаў можна пазнаёміцца ў зборніку навуковых артыкулаў, выдадзеным да пачатку работы канферэнцыі.
Заключэнне. Вынікі аналізу праблемнага поля канферэнцыі даказалі актуальнасць і перспектыўнасць рэгіянальных ана-

мастычных даследаванняў, якія дапамагаюць устанавіць унікальнасть асобнага рэгіёна, а таксама выявіць агульнае і спе-
цыфічнае ў анамастычнай прасторы.

Ключавыя словы: анамастыка, рэгіянальная анамастыка, канферэнцыя, антрапаніміка, тапаніміка, анамастычная  
перыферыя.

Another Milestone in the Develoipment of World 
Onomastic Science (3rd International Scientific 

Conference “Regional Onomastics:  
Issues and Prospects of the Research”)

Dulava Yu.U., Mezenka H.M.
Education Establishment “Vitebsk State P.M. Masherov University”, Vitebsk

The 3rd International Conference “Regional Onomastics: Issues and Prospects of Research” which was attended by 102 scientists 
from Belarus, Russia, Poland, Ukraine and China (23 Doctors of Science, 48 PhDs), was held on April 27–28, 2022 by the Faculty of 
Humanities and Linguistic Communications of Vitebsk State University.

The aim of the article is to summarize the main results of onomastic research presented at the conference.
Material and methods. The research material is the results of scientific research announced by scientists at the conference. 

Descriptive, comparative and analytical methods were used.
Findings and their discussion. Vitebsk Research School “Current Issues of Onomastics”, founded in the early XXI century, plays 

the leading role in the onomastic research of Belarusian Lake District (Paazerye). The development of the scientific school was 
facilitated by the International Conference “Regional Onomastics: Issues and Prospects of the Research” (2016, 2018).

The work of the 3rd International Conference “Regional Onomastics: Issues and Prospects of the Research” was organized in 
the current areas, considering all current trends in this field of science. The issues of theory and methodology of onomastic research, 
problems of toponymy, anthroponymy, onomastic border, as well as onomastic-pedagogical problems in the academic space were 
considered. Students and master course students of higher education establishments of Belarus and Russia took part in the conference 
for the first time.

The content of the reports can be found in the collection of scientific articles published before the conference.
Conclusion. The results of the problem field analysis of the conference proved the relevance and prospects of the regional onomastic 

research, which helps to establish the uniqueness of a particular region, as well as to identify the common and the specific in the 
onomastic space.

Key words: onomastics, regional onomastics, conference, anthroponymy, toponymy, onomastic border.
(Scientific notes. – 2022. – Vol. 35. – P. 159–162)

У сучаснай лінгвістыцы назіраецца рост ціка- 
васці да даследавання ўласных імён з 
пункту гледжання рэгіяналістыкі. Пытанні і  

перспектывы рэгіянальных анамастычных дасле- 
даванняў знаходзяцца ў полі зроку вядучых спе- 
цыялістаў не толькі Беларусі, але і замежжа, аб чым 
сведчыць і тэматыка III Міжнароднай навуковай 
канферэнцыі “Рэгіянальная анамастыка: праблемы 
і перспектывы даследавання”, якая адбылася на 
факультэце гуманітарыстыкі і моўных камунікацый 
ВДУ імя П.М. Машэрава 27–28 красавіка 2022 года.

Мэта артыкула – абагульніць асноўныя вынікі 
анамастычных даследаванняў, прадстаўленых падчас 
канферэнцыі.

Матэрыял і метады. Матэрыялам даследавання 
паслужылі вынікі навуковых пошукаў, агучаныя 
вучонымі на канферэнцыі. Для дасягнення пастаўленай 
мэты былі выкарыстаны апісальны, параўнальна-
супастаўляльны і аналітычны метады.

Вынікі і іх абмеркаванне. Вядучую ролю ў 
анамастычным даследаванні рэгіёна адыгрывае Ві- 
цебская навуковая школа “Актуальныя праблемы 
анамастыкі”. Заснаваная ў 2001 годзе, сёння яна 
лічыцца адной з класічных навукова-даследчых школ 
краіны. Навуковыя інтарэсы прадстаўнікоў віцебскай 
анамастычнай школы аб’ядноўваюць розныя напрамкі 
і ўключаюць не толькі вывучэнне анамастычнага 
ядра, але таксама і анамастычнай перыферыі з улі- 
кам усіх новых падыходаў, якія з’яўляюцца ў су- 
часнай анамастыцы. На сённяшні час даследаванні 
прадстаўнікоў школы выконваюцца ў рэчышчы ана- 
мастычнай рэгіяналістыкі.

Развіццю навуковай школы спрыялі міжнародныя 
канферэнцыі, якія праводзіліся на базе Віцебскага 
дзяржаўнага ўніверсітэта імя  П.М. Машэрава. Спачатку 
гэта была канферэнцыя “Беларуска-руска-польскае 
супастаўляльнае мовазнаўства, літаратуразнаўства, 
культуралогія”. У 2016 годзе адбылася І Міжнародная 
навуковая каферэнцыя “Рэгіянальная анамастыка: 
праблемы і перспектывы даследавання”, традыцыі 
якой былі працягнуты ў 2018 годзе падчас другой 
канферэнцыі. Былі выдадзены зборнікі навуковых 
артыкулаў па матэрыялах дакладаў [1; 2].

27–28 красавіка 2022 года прайшла ІІІ Між- 
народная навуковая канферэцыя “Рэгіянальная ана- 
мастыка: праблемы і перспектывы даследавання” 
пад кіраўніцтвам Ганны Міхайлаўны Мезенка. Суар- 
ганізатарамі канферэнцыі выступілі Цэнтр дасле- 
даванняў беларускай культуры, мовы і літаратуры 

НАН Беларусі, Валгаградскі дзяржаўны сацыяльна-
педагагічны ўніверсітэт, Смаленскі дзяржаўны ўні- 
версітэт, Беларускі рэспубліканскі фонд фунда- 
ментальных даследаванняў, Анамастычная камісія 
Міжнароднага камітэта славістаў, з якімі віцебская 
анамастычная школа трывала супрацоўнічае.

У працы канферэнцыі прынялі ўдзел 102 навукоўцы 
з Беларусі, Расіі, Польшчы, Украіны і Кітая. З іх 23 
дактары навук (амаль кожны чацвёрты ўдзельнік 
канферэнцыі – уладальнік самай высокай навуковай 
ступені), 48 кандыдатаў навук, або 46% ад агульнай 
колькасці ўдзельнікаў. 37 навукоўцаў прадстаўлялі 
замежныя краіны.

Падчас урачыстага адкрыцця канферэнцыі з 
прывітальным словам ад імя калектыву Віцебскага 
дзяржаўнага ўніверсітэта імя П.М. Машэрава да 
ўдзельнікаў звярнулася рэктар, доктар эканамічных 
навук, прафесар Валянціна Васільеўна Багатырова, 
якая падкрэсліла значнасць навуковага мерапрыемства 
і адзначыла ролю вучоных у вызначэнні асноўных 
напрамкаў развіцця сучаснай анамастыкі, захаванні і 
распаўсюджанні ведаў аб імёнах уласных у свеце.

Удзельнікаў канферэнцыі прывітаў дэкан факуль- 
тэта гуманістарыстыкі і моўных камунікацый, доктар 
педагагічных навук, прафесар Сяргей Уладзіміравіч 
Нікалаенка, які выказаў надзею, што традыцыя 
навуковых сустрэч анамастаў будзе працягвацца.  
З прывітальным словам выступіла доктар філалагічных 
навук, прафесар кафедры рускай мовы і міжкультурнай 
камунікацыі факультэта гуманітарных і сацыяльных 
навук Расійскага ўніверсітэта дружбы народаў 
(РУДН, Расія) Улданай Максутаўна Бахцікірэева, якая 
адзначыла цесныя адукацыйныя і навуковыя кантакты 
ВДУ імя П.М. Машэрава і РУДН, падкрэсліла 
важнасць рэгіянальных даследаванняў у лінгвістыцы 
і пажадала плённай працы ўсім удзельнікам.

На пленарным пасяджэнні выступілі вядучыя 
анамасты Беларусі і Расіі. Першым быў заслуханы да- 
клад Наталлі Уладзіміраўны Васільевай, доктара 
філалагічных навук, галоўнага навуковага супра- 
цоўніка Інстытута мовазнаўства РАН (Расія). На- 
вуковец прадставіла тэрміналагічную мадэль з 
элементам -онім, якая з’яўляецца базавай для ме- 
тамовы анамастыкі, у гістарычным аспекце, падра- 
бязна спынілася на сучасных тэндэнцыях у тэрмі- 
наўтварэнні. Найбольш цікавымі для ўдзельнікаў 
канферэнцыі сталі выказаныя пажаданні, якія могуць 
стаць асновай развіцця анамастычнай тэрміналогіі з 
улікам традыцый.



161

Досведам новых фарматаў тапанімічнай асветы 
падзяліліся Марына Васільеўна Галамідава, доктар 
філалагічных навук, прафесар і Сяргей Алегавіч 
Гараеў, кандыдат філалагічных навук Уральскага фе- 
дэральнага ўніверсітэта (Расія). Даследчыкі падкрэс- 
лілі рост цікавасці людзей да сваёй малой радзімы, 
а таксама неабходнасць выкарыстання для асветы 
насельніцтва інтэрактыўных метадаў і сутворчасці. 
У Екацерынбургу эфектыўна працуюць QR-коды, 
размешчаныя на гарадскіх аб’ектах, паколькі яны 
робяць даступнай інфармацыю аб дадзеным аб’екце, 
фота- і відэаматэрыялы. Акрамя таго, для асветніцкай 
дзейнасці выкарыстоўваюцца гарадскія парталы і 
сацыяльныя сеткі, праводзяцца інтэрактыўныя ме- 
рапрыемствы на базе музеяў. Даклад выклікаў актыўную 
дыскусію. Удзельнікі канферэнцыі абмяняліся думкамі 
аб магчымасці ўжывання вопыту калег у сваіх населеных 
пунктах, абмеркавалі складанасці, якія могуць узнікнуць 
пры правядзенні асветніцкай анамастычнай працы і 
падзякавалі дакладчыкам за новыя ідэі.

Кандыдат філалагічных навук, дацэнт, дырэктар  
Інстытута мовазнаўства імя Якуба Коласа Цэнтра 
даследаванняў беларускай культуры, мовы і літаратуры 
НАН Беларусі Ігар Лявонавіч Капылоў прадставіў вынікі 
навуковага праекта па даследаванні анамастычнай 
сістэмы паўночна-заходняга рэгіёна Беларускага Па- 
дзвіння, падчас якога было апрацавана каля 10-ці 
тысяч моўных адзінак з Браслаўскага, Глыбоцкага, 
Мёрскага, Пастаўскага раёнаў. Навуковец расказаў пра 
методыку збору онімнага матэрыялу шляхам палявых 
запісаў, раскрыў асаблівасці анамастыкону паўночна-
заходніх раёнаў Віцебшчыны, прэзентаваў канцэпцыю 
лексікаграфічных анамастычных даведнікаў, на 
падставе якой створаны тапанімічныя і антрапанімічныя 
даведнікі па кожным з раёнаў.

Лексікаграфічную тэматыку ў сваім дакладзе пра- 
цягнула Іна Аляксандраўна Каралёва, доктар філа- 
лагічных навук, прафесар Смаленскага дзяржаўнага 
ўніверсітэта (Расія), якая падрабязна разгледзела 
прозвішчы, утвораныя ад нехрысцільных імёнаў, 
сабраныя ў Смаленскай вобласці і апісаныя ў Слоўніку 
прозвішчаў Смаленскага краю, а таксама прадставіла 
матэрыял аб лексікаграфаванні прозвішчаў Расіі.

Выступ доктара філалагічных навук, прафесара 
Ганны Міхайлаўны Мезенка быў прысвечаны асаб- 
лівасцям рэпрэзентацыі і культурна-гістарычнаму 
патэнцыялу этнічнага складніка мемарыяльнай урба- 
наніміі. Вучоны адзначыла, што колькасная перавага 
імёнаў прадстаўнікоў асобных народаў, якія сталі 
базай для урбанонімаў, звязана з больш цеснымі 
гістарычнымі кантактамі. Ядро прааналізаванага ўрба- 
нанімнага субполя ўтвараюць мемаратывы ў гонар 
удзельнікаў Вялікай Айчынная вайны. Каляядзерную 
прастору займаюць назвы-прысвячэнні ў гонар дзяр- 
жаўных і палітычных дзеячаў, дыпламатаў, імё- 
ны якіх вартыя ўвекавечання. Астатнія групы ўтва- 
раюць блізкую і далёкую перыферыю. Удзельнікі 
канферэнцыі зацікавіліся назвамі, прысвоенымі ў 
гонар прадстаўнікоў беларускага народа, на што аўтар 
патлумачыла, што, паколькі мэтай даследавання было 

выяўленне асаблівасцей рэпрэзентацыі і культурна-
гістарычнага патэнцыялу мемарыяльных назваў 
унутрыгарадскіх лінейных і тэрытарыяльных аб’ектаў 
Беларускага Паазер’я, дадзеных у гонар прадстаўнікоў 
іншых народаў, аналіз назваў, прысвоеных у го- 
нар прадстаўнікоў беларускага насельніцтва, не 
прадугледжваўся, паколькі гэты этнас і ў доследным 
рэгіёне, і ў краіне з’яўляецца тытульным, і паабяцала 
абавязкова прадставіць вынікі такога даследавання ў 
сваіх наступных публікацыях.

Сяргей Уладзіміравіч Нікалаенка, доктар педага- 
гічных навук, прафесар падрабязна раскрыў магчы- 
масці выкарыстання анамастычнага матэрыялу ў 
выхаваўчным працэсе, падзяліўся асабістым досведам 
выхаваўчай працы з замежнымі студэнтамі, накіраванай 
на фарміраванне цікавасці да сацыякультурнага 
багацця краіны, у якой яны навучаюцца.

Васіль Іванавіч Супрун, доктар філалагічных навук, 
прафесар Валгаградскага сацыяльна-педагагічнага 
ўніверсітэта (Расія) прысвяціў свой доклад ана- 
мастычнай прасторы ў творчасці Барыса Пятровіча 
Якімава. Навукоўцу ўдалося прадэманстраваць любоў 
пісьменніка да роднага краю, якая адлюстравана ў 
кожным скарыстаным ім оніме. Тапонімы становяцца 
цэнтрам апавядання. Антрапонімы, заонімы, гідро- 
німы і іншыя онімы дапаўняюць хараство народнай 
гаворкі, уласцівай творчасці Б.П. Якімава. Даклад  
В.І. Супруна, бясспрэчна, натхніў калег на знаёмства  
з творамі названага аўтара.

Пасля завяршэння пленарнага пасяджэння праца 
ўдзельнікаў канферэнцыі была арганізавана па сямі 
секцыях: “Тэорыя і метадалогія анамастычных 
даследаванняў”, “Сучасныя праблемы тапанімікі”, 
“Актуальныя пытанні антрапанімікі”, “Літаратурная 
анамастыка”, “Анамастычная перыферыя”, “Анамас- 
тыка-педагагічныя праблемы ў адукацыйнай прасторы”. 
Асаблівасцю канферэнцыі гэтага года стала з’яўленне 
секцыі “Студэнцкая анамастыка”, у рамках працы якой 
свае даследаванні прадставілі студэнты і магістранты 
вышэйшых навучальных устаноў Беларусі і Расіі.

У першай секцыі былі заслуханы даклады, 
прысвечаныя тэарэтычнаму кампаненту анамастычнага 
даследавання (9 дакладаў). Кандыдат філалагічных 
навук, дацэнт А.М. Гарагляд (Віцебск) прадставіла 
даклад да 20-годдзя існавання Віцебскай навуковай 
школы “Актуальныя праблемы анамастыкі”, у якім 
акрэсліла асноўныя накірункі, па якіх ажыцяўляецца 
работа яе прадстаўнікоў зараз. Л.А. Клімкова, доктар 
філалагічных навук, прафесар (Арзамас, Расія) у сваім 
дакладзе на канкрэтным прыкладзе разгледзела анімічны 
кампанент моўнай асобы былога сельскага жыхара. 
Доктар філалагічных навук, прафесар І.В. Крукава 
(Валгаград, Расія) азначыла перспектывы даследавання 
рэгіянальных канатацый уласнага імя. Падчас работы 
секцыі былі закрануты іншыя тэарэтычныя пытанні, 
у тым ліку звязаныя з прэцэдэнтнымі феноменамі, 
лінгвакраязнаўствам, аніміяй уласных імёнаў, 
узаемаўплыву ў анамастычных сістэмах беларускай і 
іншых моў (Т.У. Анікеева, Л.М. Верхавых, Я.Я. Іваноў, 
В.Б. Скрамблевіч, С.Б. Кураш, В.В. Шур).

Самай шматлікай стала секцыя “Сучасныя 
праблемы тапанімікі” (18 дакладаў). Прадстаўнікі 
Віцебскай анамастычнай школы распавялі пра вынікі 
сваіх даследаванняў, прысвечаных тапанімікону рэгіёна 
(Т.Ю. Васільева, У.М. Генкін, К.А. Зайцава). Кандыдат 
філалагічных навук, дацэнт Р.В. Разумаў (Яраслаўль, 
Расія) акцэнтаваў увагу на працэсе перайменавання 
аб’ектаў як асаблівай сацыякультурнай практыкі, 
а таксама прапанаваў уласную тыпалогію матываў 
перайменавання ўнутрыгарадскіх аб’ектаў, якая 
ўключае 1) перайменаванні, выкліканыя практычнай 
неабходнасцю (ліквідацыя аднайменнасці або 
ўпарадкаванне адраснай сістэмы); 2) перайменаванні, 
выкліканыя змяненнем успрымання ўрбанонімаў 
у грамадстве (ліквідаванне нядабрагучнасці, сты- 
лістычная праўка; грамадска-палітычныя змены ў 
жыцці грамаства; увекавечанне памяці аб асобе або 
падзеі; вяртанне гістарычнай назвы). А.М. Салаўёў 
(Смаленск, Расія) працягнуў тэматыку і распавёў 
пра канкрэтныя сітуацыі адраснай дысфункцыі ва 
ўрбананіміі Смаленска. У рамках работы секцыі былі 
разгледжаны асобныя пытанні тапаніміі Беларусі 
(М.Л. Дарафеенка, Т.А. Кісель, Н.Р. Якубук, А.І. Копач, 
В.А. Шклярык), Расіі (А.А. Казніна, А.В. Цвяткова), 
Францыі (І.А. Дамбуеў), Кітая (Лань Лін), а таксама 
ролі сродкаў масавай камунікацыі ў рэгіянальных 
тапанімічных даследаваннях (С.А. Папоў). С.А. Мыз- 
нікаў (Масква, Расія) прэзентаваў вынікі аналізу 
лексікі і тапаніміі прыбалтыйска-фінскага паходжання 
ў працах М.Я. Азярэцкоўскага. 

Дзевяць дакладаў былі прадстаўлены на секцыі 
“Актуальныя пытанні антрапанімікі”. Адзначаецца 
ўзрастаючая цікавасць даследчыкаў да аналізу 
антрапанімнай прасторы ў дыяхраніі (Г.К. Семянькова, 
В.А. Клімковіч, А.А. Дзярунова і інш.), даследавання 
антрапонімаў у гаворках (Н.С. Ганцоўская і Г.Д. Ня- 
ганава, А.Р. Папова), агіонімаў (В.А. Лукіна). 
Даклад доктара філалагічных навук, акадэміка  
А.А. Лукашанца (Мінск, Беларусь) закрануў праблемы 
сучаснай беларускай нацыянальнай іменаслоўнай 
практыкі, абумоўленыя лінгвістычнымі, нацыянальна-
культурнымі, сацыялінгвістычнымі, нарматыўнымі і 
глабалізацыйнымі фактарамі.

Секцыя “Літаратурная анамастыка” ўключала 15 да- 
кладаў, арыентаваных на вывучэнне асаблівасцяў ана- 
мастычнай прасторы празаічных твораў (В.М. Вараб’ёў, 
Г.П. Кавалёў, І.М. Петрачкова, Т.А. Сіроткіна, Т.П. Сле- 
сарава, В.Г. Слівец і інш.), паэтычных твораў (В.Ю. Ба- 
роўка, М.Ф. Кунтыш, А.Ю. Муратава). Г.М. Дзеравяга 
(Віцебск, Беларусь) прысвяціла свой даклад лін- 
гвістычным асаблівасцям адлюстравання культурных 
падзей у рэгіянальным публіцыстычным тэксце.

У секцыю “Анамастычная перыферыя” ўваходзіла 
11 дакладаў, прысвечаных аналізу артыонімаў аў- 
тараў Віцебшчыны (Ю.У. Дулава), фільмонімаў 
кінатвораў, знятых на Беларусьфільме (Л.А. Гадуйка, 
Д.С. Мартэн), гемеронімаў Брэсцкай, Гродзенскай і 
Гомельскай абласцей (В.Б. Пераход), рускай зааніміі 
(Я.М. Варнікава), назваў санаторыяў Беларусі  
(А.С. Дзядова), назваў некаторых кветак і траў 

Беларусі на дыялектным і агульнаславянскім 
моўным полі (Л.М. Вардамацкі). Праблема аўтарскіх 
подпісаў у газетах ваеннага перыяду разгледжана 
ў дакладзе доктара філалагічных навук, прафесара  
Н.А. Красоўскай (Тула, Расія).

Секцыя “Анамастыка-педагагічныя праблемы ў 
адукацыйнай прасторы” была прадстаўлена пяццю 
дакладамі. Удзельнікі абмеркавалі адукацыйныя 
магчымасці выкарыстання анамастычнага матэрыялу 
ў адукацыйным працэсе. Былі прааналізаваны ана- 
мастычная прастора навучальных дапаможнікаў  
(С.В. Мартынкевіч), эмпаронімы ў анамастычнай 
прасторы Арзамаса як дыдактычны матэрыял (В.В. Ні- 
кіфарава), мэтавае выкарыстанне анамастыконаў  
(К.М. Матусевіч). Т.Г. Трафімовіч, доктар філалагічных 
навук, прафесар (Мінск, Беларусь) расказала пра  
антрапонімы і антрапанімічныя густы часу ў наву- 
чанні чытанню беларускіх малодшых школьнікаў. 
Цікавасць выклікаў даклад, які змяшчаў назіранні за 
выкарыстаннем антрапонімаў ў беларускай жэставай 
мове (І.К. Русаковіч, Т.Г. Трафімовіч).

Сёмая секцыя “Студэнцкая анамастыка” ўключала 
17 дакладаў. Маладыя даследчыкі прадэманстравалі 
зацікаўленасць да аналізу анамастычнай прасторы 
роднага рэгіёна, пытанняў літаратурнай анамастыкі, 
камерцыйных назваў, антрапонімаў, заонімаў.

Са зместам дакладаў можна пазнаёміцца ў зборніку 
навуковых артыкулаў, выдадзеным да пачатку работы 
канферэнцыі [3].

Заключэнне. Такім чынам, вынікі аналізу пра- 
блемнага поля міжнароднай навуковай канфе- 
рэнцыі “Рэгіянальная анамастыка: праблемы і пер- 
спектывы даследавання” даказалі актуальнаcць і пер- 
спектыўнасць рэгіянальных анамастычных дасле- 
даванняў, якія дапамагаюць устанавіць унікальнасць 
асобнага рэгіёна, а таксама выявіць агульнае і спецы- 
фічнае ў анамастычнай прасторы.

ІІІ Міжнародная навуковая канферэнцыя 
“Рэгіянальная анамастыка: праблемы і перспектывы 
даследавання” захавала і падтрымала высокі навуковы 
ўзровень і прадэманстравала асноўныя тэндэнцыі 
развіцця анамастыкі ў ХХІ стагоддзі. Падчас работы 
канферэнцыі ўдзельнікі змаглі абмеркаваць навуковыя 
праблемы, наладзіць дзелавыя кантакты, якія, 
спадзяемся, будуць садзейнічаць развіццю далейшага 
супрацоўніцтва ў навуковай сферы.

